
用前韻再和霍大夫

作者：蘇軾　北宋

本作品收錄於《東坡全集�》

文字先生飲，〈（謂劉執中。）〉江山清獻遊。

典刑傳父老，樽俎繼風流。

度嶺逢梅雨，還家指麥秋。

自慚鴻雁侶，爭集稻粱洲。

野闊橫雙練，城堅聳百樓。

行看鳳尾詔，卻下虎頭州。[1]

君意已吳越，我行無去留。

歸途應食粥，乞米使君舟。

註

↑ 指虔州〈（即今江西贛州）〉，以‘虔’字為“虎頭”。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

